1 Ariketa 

Sistema Eragile baten ondorengo egiturak emanik, batzuk sistemako prozesu bakoitzeko errepikatzen dira (hau da, prozesuarentzako pribatuak dira), eta besteak sistemarentzako globalak dira. Adierazi ezazu P batekin prozesurako pribatuak direnak eta G batekin globalak direnak. Ziur ez bazaude ezer ez idatzi, akats bakoitzak puntu negatiboak suposatzen baititu:

A.
__
orri-taula

B.
__
orri-taularen oinarrizko helbiderako erakuslea

C.
__
kanal-taula

D.
__
i-nodo taula

E.
__
dispositiboen deskribatzaileen taula

F.
__
terminalaren oihartzun/ez-oihartzun eta landua/gordina ezaugarrien flag-a

G.
__
memoriaren kudeaketarako bit-mapa

H.
__
elkarrekiko esklusiorako semaforoak

I.
__
mezuen bidezko prozesuen arteko komunikazioa bideratzeko bufferrak

J.
__
prozesuaren kontrol-blokea (PCB)

2 Ariketa 

Sistema Eragile baten alegiazko memoria sistema orrikatu batek ondoko ezaugarriak ditu:

-
Orriaren tamaina: 8Kb.

-
Helbide logikoaren tamaina: 30 bit.

-
Memoria erreala: 128 Mb.

-
Orri-taulako sarrera bakoitzeko luzera: 4 byte.

1.
[0,5 puntu, 5 min] (a) Zein da helbide logikoaren egitura? (b) Zein da prozesu baten orri-taularen tamaina maximoa?

2.
[0,5 puntu, 5 min] Ezaugarri hauetako instalazio batean 20 prozesu sortu dira. Zein izango da batez-beste barne-fragmentazioa dela eta galduko den memoria-tartea (balio absolutuetan)?

3.
[0,5 puntu, 5 min] Alegiazko memoriaren kudeaketa working-set bidezkoa da. Prozesuen batez-besteko working-setaren tamaina 32 orrikoa dela jakinik, kalkulatu ezazu multiprogramazio-maila maximoa sistema gainorrikapena (trashing) egoerara ez iristeko.

3 Ariketa 

1,1 Gb-ko disko batean 16 biteko FATa erabiltzen duen Windows95 sistema eragilea dugu.

1.
Diskoak partizio bakarra izango balu, zein tamainakoa izan beharko litzateke blokea? 

2.
Diskoa 800 eta 300 Mb-tako bi partiziotan banatzen badugu, kalkula ezazu blokearen tamaina 
(a) 800 Mb-tako partizioan, eta (b) 300 Mb-ekoan. Kalkulatutako bi tamaina hauek partizioa guztiz helbideratu behar dute eta partizio bakoitzaren tartearen okupazioa optimizatu behar dute.

4 Ariketa 
UNIX sistema baten fitxategi-sistemak 1 Kb-tako blokeak erabili eta 32 biteko erakusleak ditu. Fitxategi-sistemaren euskarria ondoko ezaugarriak dituen disko bat da: 512 bytetako 100 sektore pista bakoitzeko, 10 pista eta 1.000 zilindro; diskoa 3000 bira/min abiaduraz ari da, eta batez-beste 15 mseg behar ditu irakurketa/idazketarako burua zilindro konkretu batean kokatzeko; DMA sektore bat transferitzeko 50 µseg behar dira. 

1.
[1,5 puntu, 15 min] Kalkulatu (eragiketak azalduz): 

(a)
diskoaren tamaina;

(b)
emandako parametroen arabera, kokapen-mekanismo honek onartuko lukeen disko tamainarik handiena (hau da, helbideratze-tartea) 

(c)
fitxategien luzera maximoa (diskoaren tamaina mugagabea dela suposatuz). 

2.
[1,5 puntu, 15 min] Disko-kontroladoreak 4 faktoreko hardware interleaving-a erabiltzen duela suposatuz, 

(a)
kalkula ezazu bloke bat atzitzeko behar den denbora. 

(b)
kontroladoreak darabilen interleaving faktorea hoberena al da? Hala ez bada esan ezazu zein izango litzatekeen optimoa eta zenbat denbora irabaziko litzatekeen optimoarekin bloke bat atzitzerakoan. 

5. ariketa

Alegiazko memoria kudeaketa segmentatu-orrikatua duen SE batean  memoria fisikoa 16MBytekoa da. Orriak 8KBytekoak dira, 32 orri egon daitezke gehienez segmentu bakoitzeko, eta prozesu batek gehienez 16 segmentu erabil ditzake. Kalkula itzazu ondoko datuak:

(a) Alegiazko memoriaren eta memoria fisikoaren helbidearen eskema

(b) Orri-taula bakoitzaren tamaina maximoa

(c) Prozesu batek helbidera dezakeen tarte maximoa (KBytetan)

(d) Multiprogramazio maila maximoa prozesu guztiek helbidera dezaketen tarte guztia erabiltzen badute

6. ariketa


Ondoko taulan prest daudenen ilarara iritsi diren prozesuak ditugu, iritsi diren tick-a, exekutatzeko behar duten PUZ denbora eta lehentasuna agertzen direlarik (suposatu lehentasun handiena balio handienarena izango dela):


proz
tick iritsi
CPU_denb
Lehentasuna

1
0
9
4


2
1
5
2


3
3
10
4


4
4
9
1

1)
Exekuzio-diagrama marraztu hurrengo planifikazio politiketarako:

(a) lehentasuna

(b) Round-Robin politika (txandakatze zirkularra), q=3 izanik, eta kanporatzailea

2)
Zer aldatuko litzateke (b) kasuan kanporatzailea ez bada (azaldu laburki)?

3)
Testuinguru aldaketarako 10 msg behar badira zein da errendimenduaren galera (a) eta (b) kasuetan?

7. ariketa

UNIX instalazio batek 6 GBytetako disko batean gain fitxategi-sistema bat du. Blokearen tamaina  4 sektoretakoa da (sektore bakoitzak 512 byte ditu). Katalogoaren sarrerak bi eremu ditu: lehenengoa, i-nodoa, 4 bytetakoa da; bigarrena, izena, luzera aldakorrekoa da. Erakusle guztiak 4 bytekoak badira:

(a)
Kalkula ezazu fitxategien tamaina maximoa zenbatekoa izango den, instalazioaren parametro guztiak kontuan izanik (diskoaren edukiera, fitxategi sistema honekin adieraz daitekeen tarte maximoa, kokapen mekanismoaren egitura….

(b)
Aplikazio batek 64 karakteretako erregistro logikoetako fitxategiak erabiltzen ditu. 400. erregistro logikoa irakurri nahi bada (suposatu antolaketa jarraia dugula), azaldu ezazu behar diren disko-atzipen fisikoak erregistro logikoa lortu arte, kontuan izanik memorian kargatuta dagoen bakarra fitxategiaren izena eta i-nodo zenbakia direla. Marraztu ezazu eskema baten bidez erregistro logikora iritsi arte jarraitutako eskema (helbideen itzulpen eskema).

(c)
 Fitxategi hau MS-DOSeko FAT baten bidez adieraziko balitz, zenbat jauzi eman beharko lirateko FATean erregistro logiko hori lortu ahal izateko? Zenbat bloke irakurri beharko lirateke diskotik FAT osoa memorian dagoela suposatuz? 

8. ariketa

Aurreko ariketako dispositiboa 2048 zilindro, 12 pista eta 6000 bira/minutuko abiaduraz bira egiten duen diskoa da. DMA transferentzia 50 Mbyte/seg-koa bada, kalkula ezazu interleaving faktorea eta bloke bat (4 sektore) irakurtzeko batezbesteko denbora, diskoaren buruaren  batezbesteko kokapen denbora 7 mseg-koa dela suposatuz.

9. ariketa 

A)
DOSko fitxategi-sistema batean FATeko osagaiak 16 bitekoak dira. 1 Gbyteko disko bat baldin badago eta sektorearen tamaina 512 bytekoa baldin bada, zenbat sektore zeduki behar dute blokeek disko osoa atzitu ahal izateko? Zein da fitxtegi baten tamaina maximoa?

B)
bertsio berri batean  FATeko osagaiak 32 bitekoak baldin badira eta Blokearen tamaina mantentzen baldin bada, zein da helbidera daitekeen diskorik handiena? Aurreko emaitza ikusita, diskoko barne-fragmentazioa jaitsi nahi bada zer izango litzateke logikoena?

C)
FATaren bidezko kokapena eta Unixekoa alderatzen baditugu zein desberdintasuna dago ausazko atzipen baten atzipen-denboraren aldetik ondoko bi kasuetan: 


- 10 bloke edo gutxiago duten fitxategietarako


- 1000 bloke edo gehigo duten fitxategietarako

10 ariketa

SE batean 4 prozesu iristen dira “Prest” ilarara. Iritsi diren denborak eta dagozkien ezaugarriak ondoren azaltzen dira:


Prozesua
iritsiera (tick)
CPUko tartea (tick)
lehentasuna

P1
0
5
3


P2
1
3
4


P3
5
4
3


P4
6
5
3

Marraztu ezazu exekuzio-diagrama prozesu guztiak berriro blokeatzen diren arte, bakoitzaren S/Iko denbora-tartea (blokeatuta gelditzen dena) oso luzea dela suposatuz. Planifikazio-algoritmoa lehentasuna eta RR (q = 2 tick) konbinatuz burutzen da, baina prozesu berriak ilarara iristen direnean jaurtiketa dago.

11 ariketa

Zeintzuk dira denbora banatuko SE batean epe laburreko prozesuen planifikazioak bete behar dituen ezaugarriak?

Zer aldatzen da planifikazioan denbora errealeko prozesuak ere exekutatzen badira aurreko sisteman?

12. ariketa

Memoriaren kudeaketarako eredu segmentatu-orrikatua darabilen sistema batean, orriak 2 Kbytekoak dira eta segmenturik luzeena 2Mbytekoa. Prozesuen helbideratze-espazioa 32 bitekoa da. Kalkulatu ezazu:

(a)
helbide logikoaren eskema.

(b)
orri-taula bakoitzaren osagai-kopurua.

(c)
segmentu bakoitzeko orri-kopuru maximoa.

(d)
prozesu baten segmentu-kopuru maximoa.

(e)
Orrikapena hutsa balitz, ze diferentzia egongo litzateke atzipen-denboraren aldetik?

Apunteetan gaizki zegoen irudia:

4.8 Irudia. Helbideraketa sistema segmentatu-orrikatuetan.

